
Besinnliche Adventszeit
und
Frohe Weiknachten
all unseren Mitgliedern und
Lesern

Liebe Leserinnen und Leser,
fur das kommende Jahr winschen wir lhnen alles Gute!
Der Verein wird auch im Jahr 2001 seine
Aktivitdten fortsetzen.
Neben der regelméRigen Herausgabe des Heimatbriefes
sind folgende Veranstaltungen geplant:

Freitag, 30. Marz 2001 “ Worfeller Gebabbel ”
Freitag, 11. Mai 2001 Mitgliederversammiung
Samstag, 22. September 2001 Halbtagesausflug
nach Wiesbaden; Fahrt mit der Nerobergbahn:

Impressum: Georg Engel, Georg-Klink-Str.7 - Tel. 06152 / 4826
Druck: copy - print - 64572 Worfelden - Ruwerstr. 2a - Tel & Fax: 0 61 52 /8 26 61



EM LUKAS SEU WEUHNOACHDSGESCHICHD

( Worfellerich vumm Schorsch Engel )

Die Geschichd, die wo ich 7jetzde verzehle, die ess schon iwwer
zwaadausend Johr ald. Unn debei gewédse seun e paa Leid uff em-me
kloane Blagge Aadr in de Neh vumm Middelmeer, wons schon Johrzehnde
gar net so wohlgefellich zugeh dudd, wie dass sellemols ogekin-
dichd worrn ess.Mer liesd do als in de Zeidunge driwwer,mer siehds
im Fernsdje - unn ess dudd oam so richdich weh, wo doch dass alles
so schee ogefoange hadd.

Awwer schee de Reih nooch:

Zu deere Zeid hodd mer in Rom uff en Kaiser geheerd, der wo Augus-—
dus gehaaBe hodd. Unn wie meer all wisse, hodd der jo sellemols
die halb Weld rechierd unn konnd seun Hals net voll genung krieje.
Unn wie dass so gehd, hadd der uff ocamol de Iwwerbligg verlorn,
wivell Leit in seum Reich iwwerhaabd do erimmgemoachd seun. Also
horrer uff de Disch gehaache unn gesoad, der goanze Vereun deht
emol gezehld werrn misse. Unn woann en Kaiser woass vunn sich gawe
hodd, doann ess barierd worrn. Mit so Fissemadende wie Dadeschutz
hedd mer em-me Weld-Beherrscher uff koan Fall kumme kenne.

Awwer - wie solld mer jetz-de die goanze Leid vunn iwweroal her
iwwerhaabd soammekrieje, wo mer doch noch net emol en Combjuder
gekennd hodd. Doch do ess so en Beroorer vumm Augusdus - mit de
Beroorer hanns die Bolledigger schonn immer gehoadd - mir-rere
Mordsidee bei seun Kaiser gelaafe, unn hodd gesoad: "Kaiser, woass
moans-de doann zu folchendem, alle Leit mache sich emol wirrer do-
hee, wo se uff die Weld kumme seun - mit Kind unn Kechel nadier-
lich - do hedd mer se doch schunn emol uff oam Hoaufe soamme. Do
kennd mer se doch e biBje ausfreje nooch em Woher unn Wohee. Zumm
SchlufB dehd mer se - Kobb fer Kobb - ocabzehle unn wirrer hoam-
schigge.

De Kaiser hodd zu demm Vorschloag gnéddrich geschnoggeld unn seu
sub-Alderne uff die Geil gesetzd, dass der Krom in die Reih kumme
dudd.

Wie bei de Velgerwoanderung ess dass zugoange. Unn dodebei war a
en Moann, der wo in Nazaredd als Schreuner geschaffd hodd, Josef
hor-rer gehaaBe. Weil der awwer vunn Bedlehem gebdrrdich war, mufid
da zum Zehle nadierlich a do eniwwer. Ddss weer oann unn farr sich
jo koa Broblem gewdse, awwer seu Fraa, die Maria, die ess ausgera-
chend zu dare Zeid mit ehrm ersde Kindche schwoanger goange; unn
die muBd jo a mitgezehld werrn. Eiseboh hodds koa gawwe, Busver-
bindunge a net, unn Fliecher seun a koa gefloje.Also honn sich die
zwaa uff die Sogge gemoachd. Valleichd seun se unnerwags emol e
Stiggelche uff em—-me Eselskarrn mitgenumme worrn — mer waal es
net.

Obwohl se beizeid in Bedlehem okumme warn, war koa Stubb meh frei.
Jedenfalls koa, wo die zwaa hedde defeer berabbe kenne. So Dinger
wie e Telefon orrer ga e Reisebiero, die seun jo ersd veel speerer
erfunne worrn, sunsd hedd de Josef goanz bestimmd fer seu Maria
unn sich en Herberchsblatz gebuchd gehoadd.

Also seun se e Zeidloang dorch die Stadt gedabbd unn honn erimge-
suchd. Wo se a heekumme seun, alles war gestobbde voll. SchlieB-
lich hodd doch oann dem Egqg,wo mer fasd schonn wirrer aus de Stadt
erauskimmd, en Bauer gestoanne, der wo sich den goanze Zarrguss o-
geguggd hodd. Demm ess glei uffgefalle, daB dass Fraasche net meh
veel weirer kumme weer.Do horrer die zwa de-ersd emol zumm Noachd-
dsse mit hoam genumme.

Jetzde war in seune Wohnung nadierlich a koan Blatz meh,wo se hed-
de schlofe kénne. Nur en Stall hodds noch géwwe.Deen hodd de Josef
inchbizierd unn far e paa Doag miedfrei iwwwerlosse kriggd.Unn ess
war jo a schee waam bei deene Viehcher. Unn wie se’s sich groad
so e biBije gemiedlich honn mache wolle,do ess ess bassierd. De Ma-



ria ehr Bobbelche ess uff die Weld kumme. E Bubche esses gewase.
Wie grofl der Kloane war unn woass-ser gewoje hodd,diss ess net iw-
werliwwerd. Awwer kerngesund mufB dass Kerlche gewdse seu, el sunsd
her-rer speerer jo dass ga net alles aushaale Kkénne.
Die Maria hor-ren sauwer gemoachd, wie sich dass so geheerd unn in
Winnele gewiggeld, die wo de Josef schunn dehoam in Nazaredd kaafd
hadd.
Dess Warmche hodd - wihrend die zwaa oann em erimmgemoachd seun -
die goanz Zeid gegreshe, bis ess seu ersd Mohlzeid genuggeld hadd,
unn doann ess ess gaonz friedlich eugeschlofe.
Awer jetz-de - wohee mir-emm?
E Kinnerbeddche orrer sowoass ehnliches war im Stall jo net drin.
Woass wollde se do mache? Ei, do honn se e Haifche Stroh in e Fud-
derkribb eneugelegd, dass diss Bobbelche schee waasch gelaje hodd.
Unn wie se dadss Bubche doann so bedroachd honn, unn de Josef ge-
soad hodd, daB der Kloane emol Jesus haaBe soll, do ess ess en uff
emol goanz oannerchder worrn. Awwer sie honn net gewiBd - warimm?
Ei, woher sollde se doann aa? De Liewe Gott hadd nemlich diregd-
demoang ~ wie seun Soh geborn worrn ess - seun besde Engel,deen
wo rer gehoadd hodd, enunner uff die A&r geschiggd. Unn der hodd
sich als Loandeblatz e Wiss ver de Stadt ausgesuchd.
Dord seun Harrde gewase, die wo uff ehr Kieh unn ehr Schefcher
oachdgawwe honn. Die warn nadierlich de ersd emol bladd. Awwer wie
der Engel bel se goange ess unn ogefoange hodd,mir-ren so schwadd-
se, do honn se mit glaiwiche Aache zugehorchd. Unn woass der dee-
ne vergliggerd hodd, dass kenne meer jo allminocanner auswennich:
FARCHD EICH NET; GUGGD ICH SEUM BEI EICH
GROB FRAAd, WARRD ALLEM VOLK WERRERFAHRN:
DOANN HEIT ESS EN HEILCAND GEBORN,
DER WO CHRISTUS ESS, DE HERR IN DE STADT DAVIDS.
Wie der Engel dass verkindichd gehoadd hadd, do seun immer meh En-
gel kumme, unn die honn de folchende Chor ogestimmd:
EHRE SEI GOTT IN DE HEH
UNN FRIEDE UFF DE AAR;
UNN DE MENSCHE E WOHLGEFALLE.
Unn doann seun se all wirrer oab - in de Himmel. Die Harrde hadde
de-ersd emol koa Woarde meh. Die honn nur noch nooch owwe geguggd.
Unn do debel hodd oaner vunn deene en Stern end-deggd, deen wo do-
deveer noch kaoner gesdje hadd. Der hodd so hell gestrahld, dafB se
sich die Henn honn vérr die Aache haale misse. Unn sowoass wile en
Schweif horrer gehoadd; heid deed mer Komed do dezu soauje.
Uff oamol hodd oaner vunn deene Harrde gemoand, diss kennd jo wah-
scheunlich mit didre Himmelserscheunung so duh ho, die wo groad iw-
wer se kumme war. Also seun se demm Stern noochgelaafe. Unn wie se
in Bedleheem eneukumme seun, do hodd doch der Stern genaa iwwer de
Deer vunn demm Stall gestoanne, wo dédss Jesuskindche 1in de Kribb
geldje hodd.
Do honn se sich e Herz gefaBd, seun eneugemoachd unn honn die Ma-
ria unn de Josef heflich gefregd, ob do groad é&awe e Kindche ge-
born worrn weer. Do hodd de Josef geschnoggeld unn hodd se oann
die Kribb gefiehrd.
Unn wie se sich so driwwergebeigd honn, konnd jeder saje, dafB demm
Bubche e goanz kloa Lichdche im seu kloa Kebbche erimm gescheund
hodd. Do honn se emm Josef wunn de Maria verzehld, woass se vunn
dem Herrgodd seum Bodschafder geheerd hadde.Do ess die Maria goanz
ruich worrn unn hodd sich so ehr Gedoanke gemoachd.
Unn woann mer sich vorstelld, daB die Geschichd in de goanze Weld
erimmgoange ess, solld merr sich do emol seu Gedoanke driwwer ma-
che =~ unn dass net nur oann Weuhnoachde.






